
Cwestiwn penodol - Llythyr yn mynegi barn
Rydych yn anghytuno â chynllun i adeiladu/datblygu rhywbeth fyddai yn effeithio ar yr amgylchfyd yn eich ardal. Ysgrifennwch lythyr at eich cynghorydd lleol/neu eich papur bro, yn mynegi eich barn ar y mater a’ch pryderon. Dylech gynnig rhesymau pam na ddylai’r cynllun gael ei ganiatáu.

Os byddwch yn defnyddio gwybodaeth o’r testunau bydd angen i chi ddefnyddio eich geiriau eich hun. 

Dylech geisio ysgrifennu rhwng 200 a 300 o eiriau.

	Pwnc
	Pwrpas
	Cynulleidfa
	Math o ysgrifennu
	Ffurf
	Math o iaith

	Yr Amgylchfyd.
Trafod pwnc dadleuol yn ymwneud â’r amgylchfyd.
	Ysgrifennu llythyr at gynghorydd lleol/papur bro yn mynegi barn + pryderon am y mater Anghytuno.
	Darllenwyr y llythyr - cynghorydd / darllenwyr papur bro.
	Trafod/Mynegi barn
(+ perswadiol - ceisio annog i beidio â chaniatáu’r cynllun.  Elfen esboniadol wrth roi rhesymau pam.)
	Llythyr (ffurfiol)
	Ffurfiol a pherswadiol.
Geirfa gysylltiedig â’r pwnc   ( yma - yr amgylchfyd). 
Geirfa mynegi barn.


Wrth ateb y cwestiwn rhaid ymateb i bob rhan o ofynion y cwestiwn:
·   Y pwnc a gynigir  (cynllun i adeiladu rhywbeth fyddai yn effeithio ar yr amgylchfyd yn eu hardal)  
·   Pwrpas yr ysgrifennu (mynegi barn am y mater a rhoi eu pryderon - annog i atal y cynllun rhag cael ei ganiatau)
·   Y math o ysgrifennu ( trafodaethol/mynegi barn. Bydd yn ffurfiol a disgwylir cynnwys rhai ffeithiau - tystiolaeth.  Bydd yma hefyd elfen esboniadol wrth egluro pryderon a rhesymau, gan ddefnyddio ffeithiau ac esbonio effaith adeiladu/datblygu’r hyn y cyfeirir ato, ar yr amgylchfyd .)
·   Y ffurf a enwir (llythyr)
·   Y gynulleidfa a enwir (darllenwyr y llythyr - cynghorydd lleol neu ddarllenwyr y papur bro)
Rhaid cofio hefyd wrth gwrs bod iaith a mynegiant yn bwysig, yn ogystal â’r ffaith a nodir y medrir defnyddio ffeithiau perthnasol o’r deunydd darllen (yn eu geiriau eu hunain). 

Yn yr achos hwn, ni wnaeth yr ymgeisydd lawer o ddefnydd o’r wybodaeth o’r darnau darllen, er y cafwyd cyfeiriad at geir trydan ac at rywogaethau o anifeiliad sydd mewn perygl. Gallai fod wedi manylu mwy ar hyn. Ychydig, er hynny, o wybodaeth berthnasol i’r pwnc ddewisodd yr ymgeisydd i’w thrafod, sef adeiladu traffordd trwy Fannau Brycheiniog, sydd yn y darnau darllen.

